
	Հելսինկյան Քաղաքացիական Ասամբլեայի Վանաձորի գրասենյակ

	Փակ և կիսափակ հաստատությունների նկատմամբ հասարակական մշտադիտարկման իրականացման արդյունքում ՀՔԱՎ գրասենյակը մատնանշել է դիտորդական խմբի արդյունավետ գործունեության և կառավարման համար առանցքային նշանակության նախապայմանը՝ այն է, որ ձևավորված հասարակական դիտորդական խումբը նոր անդամի թեկնածու առաջադրելու իրավունք ունենա։ Դիտորդական խմբի գործունեության կարևոր երաշխիքներից մեկը` անկախության սկզբունքն է, հետևաբար դիտորդական խումբը պետք է ինքնավարություն ունենա անդամների համալրման հարցում։     Բացի այդ, Դիտորդական խումբը հնարավորինս պետք է պահպանի խմբի կայուն կազմը որոշակի ժամանակահատվածում։ Խմբի անդամների հաճախակի փոփոխություններով դժվար է կառուցողական երկխոսություն պահպանել իշխանությունների հետ ։   Հիմք ընդունելով վերոգրյալը՝ գտնում ենք, որ դիտորդական խմբի անդամների համար կայուն մանդատի ապահովման համար անհրաժեշտ է նախագծով սահմանել նոր անդամի թեկնածու առաջադրելու իրավունքը և փոփոխել լիազորությունների ժամկետը` նախատեսելով հինգ տարի։
	1․ Ընդունվել է ի գիտություն
Ապաստան հայցողների ժամանակավոր տեղավորման կենտրոնում հասարակական վերահսկողության իրականացման կարգը, հասարակական դիտորդների խմբի կազմը և իրավասությունների շրջանակը, ինչպես նաև նոր անդամի թեկնածություն առաջադրելու իրավունք ունեցող սուբյեկտներին և կարգը սահմանվելու է ներքին գործերի բնագավառում պետական կառավարման լիազոր մարմնի ղեկավարի կողմից։
Կարգի մշակման աշխատանքներին ներգրավելու նպատակով Ներքին գործերի նախարարությունը հրավիրելու է հասարակական կազմակերպությունների ներկայացուցիչներին, ովքեր կկարողանան ներկայացնել իրենց առաջարկները դիտորդական խմբի արդյունավետ գործունեության համար անհրաժեշտ կարգավորումների վերաբերյալ։
2․ Չի ընդունվել
Դիտորդական խմբի անդամի լիազորությունների ժամկետը սահմանվել է երեք տարի հաշվի առնելով գործող կարգավորումները ազատությունից զրկելու հետ կապված պատիժների կատարման նկատմամբ և ձերբակալված անձանց պահելու վայրերում հասարակական վերահսկողություն իրականացնող հասարակական դիտորդների խմբերի լիազորությունների ժամկետի վերաբերյալ։
Երեք տարին լիազորությունների այն ժամկետն է, որը հնարավորություն կտա դիտորդների խմբին կայուն մանդատի շրջանակներում արդյունավետ կերպով իրականացնել իրենց լիազորությունները և միևնույն ժամանակ խուսափել մի շարք ռիսկերից, որոնք կարող են ի հայտ գալ առավել երկար ժամկետի սահմանման դեպքում։

	«Հաշմանդամություն ունեցող անձանց իրավունքների օրակարգ» ՀԿ

	Նախագծով առաջարկվում է հասարակական դիտորդների խմբի անդամի լիազորությունների ժամկետ սահմանել երեք տարին: «Հաշմանդամություն ունեցող անձանց իրավունքների օրակարգ» ՀԿ-ն, հանդիսանալով խնամքի հաստատություններում և հոգեկան առողջության կենտրոններում մշտադիտարկման երկու խմբերի անդամ, գտնում է, որ ժամկետի սահմանումը կարող է խոչընդոտել խմբի կարողությունների երկարաժամկետ զարգացմանը՝ հաշվի առնելով որ խմբի անդամը ոչ թե անհատն է, այլ կազմակերպությունը, որը հանդես է գալիս իր ներկայացուցչի միջոցով։ Այդ ժամկետի լրանալուց հետո կազմակերպությունը չի կարող ներկայացված լինել խմբում։ Հաշվի առնելով Հայաստանում մարդու իրավունքների մշտադիտարկմամբ զբաղվող կազմակերպությունների փոքր թիվը՝ առաջարկում ենք վերաշարադրել պահանջը՝ այն տարածելով խմբին անդամակցող կազմակերպությունների ներկայացուցիչների վրա։
	Ընդունվել է ի գիտություն
Լիազորությունների ժամկետը վերեբերելու է հասարակական դիտորդների խմբի կոնկրետ անդամին։ Երեք տարի ժամկետի լրանալուց հետո դիտորդների խմբի կազմում հասարակական կազմակերպության համար նոր անդամով ներկայացվածության արգելք չի լինելու։
Հասարակական դիտորդների խմբի ձևավորման կարգի մանրամասն կարգավորումները կսահմանվեն Ներքին գործերի նախարարի կողմից։

